
Kuvendi i Shqipérisé,

Duke njohur INSTAT-in si prodhuesin kryesor té statistikave zyrtare né Republikén e
Shqipérisé, misioni i té cilit éshté té prodhojé statistika asnjanése, transparente dhe té
pérditésuara, té cilat ndihmojné né gjykimin e pérdoruesve pér proceset e zhvillimit dhe
transformimit né fushat ekonomiko-sociale té vendit;

Duke vlerésuar se censi i popullsisé dhe i banesave, i realizuar gjaté vitit 2023, ka njé
réndési té vecanté né planifikimin e politikave publike, té cilat ndihmojné né zhvillimin e
programeve gé synojné pérmirésimin e jetés sé qytetaréve;

Duke vlerésuar se pérdorimi i teknologjisé sé informacionit éshté i réndésishém pér té
pérmirésuar proceset e prodhimit statistikor, si dhe né té njéjtén kohé ndihmon né integrimin e
burimeve té ndryshme té té dhénave dhe pérmirésimin e pérpunimit té tyre;

Duke vlerésuar se statistikat zyrtare shpérndahen duke respektuar parimet statistikore té
pércaktuara né ligj, duke mbrojtur konfidencialitetin statistikor dhe duke siguruar akses té
barabarté pér té gjithé pérdoruesit;

Vleréson pér vitin 2023:

Punén e béré nga INSTAT-i né realizimin e censit té popullsisé dhe té banesave 2023, si
aktiviteti mé i réndésishém statistikor, i cili u pérmbyll mé 15 néntor 2023, pas njé pune té gjaté
pérgatitore né kuadér té menaxhimit té cilésisé sé proceseve dhe cilésisé sé té dhénave.

Punén e béré nga INSTAT-i né zbatimin e strategjisé sé komunikimit pér promovimin e
censit té popullsisé dhe banesave, veganérisht aktivitetet e shumta sensibilizuese pér rritjen e
besueshmérisé dhe pjesémarrjen e popullatés né kété proces shumé té réndésishém.

Punén e béré nga INSTAT-i pér aplikimin e metodave bashkékohore té mbledhjes sé té
dhénave, né pérputhje me standardet e kérkuara nga Eurostat, metoda té cilat rrisin cilésiné,
efikasitetin dhe besueshmériné e statistikave té prodhuara.



Punén e béré nga INSTAT-i pér zgjerimin e Sistemit Kombétar Statistikor dhe pérfshirjen
si agjenci statistikore e AKBN-sé (Agjencisé Kombétare té Burimeve Natyrore), e cila, duke u
mbéshtetur nga INSTAT-i, do té prodhojé statistika té réndésishme lidhur me energjing, naftén
gazin, etj.

Punén e béré nga INSTAT né draftimin e projektligjit té censit t¢ ekonomive bujgésore, si
dhe pérgatitjen e dokumenteve té tjera mbéshtetése lidhur me kété census té réndésishém, i cili
do té kontribuojé né sigurimin e té dhénave bazé té géndrueshme né kohé, si demografike,
ashtu edhe social-ekonomike, né nivel kombétar, rajonal dhe lokal.

Punén e béré nga INSTAT-i si anétar i grupit negociator, pérgjegjés pér kapitullin 18
“Statistikat”, n€ kuadér t& integrimit evropian.

Punén e béré nga INSTAT-i né transmetimin e té dhénave né Fondin Monetar
Ndérkombétar ( Enhanced General Data Dissemination System (eGDDS), si standardi minimal
pér shpérndarjen e té dhénave.

Kuvendi i Shqgipérisé i rekomandon INSTAT-it pér vitin 2024:

1. Pas pérpunimit té té dhénave me cilési dhe profesionalizém té censit té popullsisé dhe
té banesave 2023, té publikojé brenda afateve té pércaktuara rezultatet pérfundimtare té censit,
por edhe publikime té tjera gjeoreferenciale dhe me karakter social, sipas kalendarit té¢ shpallur,
té cilat do té shérbejné si njé bazé e forté pér planifikimin e politikave publike dhe do té
ndihmojné né zhvillimin e programeve gé synojné pérmirésimin e jetés sé gytetaréve.

2. Té ndérmarré iniciativa qé té pérdoré té dhénat e censit pér té pérditésuar platformén e
SDG/OZHQ pér té gjithé treguesit dhe néntreguesit, gé tashmé jané pjesé e platformés.

3. Té marré masat e nevojshme pér té béré t¢ mundur realizimin me cilési dhe né kohé té
censit té ekonomive bujgésore né pérputhje me acquis té BE-sé dhe standardet ndérkombétare,
si dhe bazuar né vizionin dhe objektivat strategjiké pér kryerjen e tij.

4. Né kuadér té rritjes sé sigurisé kibernetike, té€ marré masat e nevojshme pér pérditésimin
dhe pérmirésimin e sistemeve hardware dhe software té institucionit, si dhe té bashképunojé
me AKCESK pér té forcuar mé tej siguriné ndaj sulmeve té mundshme kibernetike dhe
mbrojtjen e té dhénave statistikore, si dhe informacionit konfidencial.

5. Né kuadér té transparencés dhe plotésimit mé té miré té nevojave té pérdoruesve, té marré
masat e nevojshme pér té béré sa mé shpejt aktive pérgjaté 24 oréve fagen web té INSTAT.

6. Pér té pérmirésuar transparencén dhe besueshméringé e té dhénave tona kombétare, té
rrisé nivelin e transmetimit té t& dhénave né Fondin Monetar Ndérkombétar (FMN), duke
ndjekur Standardin Special té Shpérndarjes sé té Dhénave (Special Data Dissemination
Standard (SDDS). Pérmbushja e standardeve té SDDS-sé do té rrisé mé shumé transparencén
dhe besueshmériné e té dhénave, té cilat jané thelbésore pér vendimmarrje té informuar drejt
nxitjes sé rritjes ekonomike.

7. Né zbatim té objektivit strategjik pér forcimin e Sistemit Kombétar Statistikor, té luajé
njé rol pro aktiv duke komunikuar me institucionet publike té vendit pér ngritjen e strukturave
té dedikuara pér statistikat zyrtare, duke i konsideruar ato si shumé té réndésishme pér burimet
administrative té té dhénave, pér planifikimin e politikave publike né zhvillimin dhe
transformimin ekonomiko-social té vendit.

8. Té rrisé prodhimin dhe transmetimin e té dhénave né kohé dhe me cilési té larté pér
shpérndarje (publikim) nga Eurostat, si dhe té véré né dispozicion té publikut té dhénat lidhur
me statistikat financiare té geverisé, si¢ theksohet edhe né progresraportin e KE-sé.

9. Me gjithé pérmirésimet e béra, duhet té rrisé pérpjekjet pér té ulur numrin e punonjésve

gé largohen nga institucioni, pérmes pérmirésimit té procesit té rekrutimit, shpérblimit té
punonjésve dhe trajnimit té tyre, krijimit té njé ambienti konkurrues, transparent pér rritjen né

detyré té tyre, duke béré té mundur krijimin e njé stafi, i cili ka eksperiencén dhe
profesionalizmin e nevojshém pér pérballimin e sfidave me té cilat pérballet institucioni.

10. Té hartojé dhe té zbatojé njé strategji té dedikuar komunikimi pér censin e ekonomive
bujgésore, e cila té keté si synim rritjen e ndérgjegjésimit dhe evidentimin e réndésisé sé censit
pér audiencén pérkatése.

11. Duke i konsideruar statistikat zyrtare si njé té miré publike né drejtim té prioriteteve
kombétare pér zhvillim dhe integrim, té rrisé pérpjekjet pér zbatimin e metodave inovative dhe
bashkékohore né prodhimin dhe shpérndarjen e statistikave zyrtare, té intensifikojé pérdorimin
e teknologjisé sé informacionit né funksion té pérmirésimit té proceseve té prodhimit
statistikor, té integrimit té burimeve té ndryshme té té dhénave dhe pérmirésimit té pérpunimit
té tyre, duke rritur pérdorimin e té dhénave, qé jané pjesé pérbérése e platformave té
ndérveprimit geveritar.

Miratuar né datén 25.7.2024



